UMS lancar majalah ‘UMS Pulse’
sempena sambutan Hari Malaysm

KOTA KINABALU: Uni-
versiti Malaysia Sabah (UMS)
menyemarakkan sambutan
Hari Malaysia 2025 melalui
Maijlis Penyerahan Bendera
Jalur Gemilang dan Negeri
Sabah yang berlangsung di
Dewan Canselor, baru-baru
ini.

Maijlis itu turut menyak-
sikan pelancaran majalah
rasmiuniversiti, UMS Pulse,
vang menandakan lang-
kah penting UMS dalam
memperkukuh penyebaran
maklumat, membina citra
institusi serta merakam per-
jalanan universiti ke arah
kecemerlangan pendidikan
tinggi.

Naib Canselor UMS, Pro-
fesor Datuk Dr. Kasim Hj.
Mansor berkata sambu-
tan Hari Kebangsaan dan
Hari Malaysia bukan sahaja
platform untuk memupuk
semangat cintakan tanah
air, malah simbol penyatuan
rakyat di bawah satu bendera,
satu lagu dan identiti sebagai
bangsa Malaysia yang mer-
aikan kepelbagaian budaya.

Beliau berkata tema sam-
butan tahun ini, “Malaysia
MADANI: Rakyat Disan-
tuni”, mencerminkan hasrat

kerajaan untuk mengimbangi
pembangunan material dan
rohani serta memastikan ke-
bajikan rakyat sentiasa diberi
perhatian.

“Darah dan air mata
pejuang kemerdekaan adalah
untuk generasi kini dan
akan datang. Kemerdekaan
adalah anugerah berharga
vang mesti kita syukuri dan
pertahankan,” katanya.

Menurut beliau, sambutan
nasional seumpama ini dapat
menjadi titik pertemuan bagi
mengurangkan sentimen
perkauman serta menonjol-
kan kesatuan rakyat dalam
kepelbagaian.

“la memberi inspirasi
untuk membina Malaysia
yang lebih inklusif, adil dan
progresif, selain memberi
motivasi kepada semua kaum
untuk bersama-sama mema-

jukan negara,” ujarnya.

KOMITMEN: Warga UMS menzahirkan ikrar sempena Sambutan

Hari Malaysia 2025.

INFORMASI: Kasim (tengah) melancarkan majalah UMS Pulse.

Dalam padaitu, Kasim ber-
kata penerbitan UMS Pulse
berperanan besar dalam men-
gangkat pencapaian dan ime)
universiti di persada pen-
didikan tinggi serta menjadi
arkib perjalanan institusi.

“UMS Pulse berfungsi
menyampaikan berita terkini
kepada warga kampus dan
masyarakat, menonjolkan
program akademik serta
memberi pengiktirafan ke-
pada pencapaian pelajar,
pensyarah dan penyelidik
yang mengharumkan nama
universiti,” katanya.

Majalah tersebut diter-
bitkan hasil kerjasama Pusat
Pengurusan Strategik (PPS),
Pusat Pendidikan Fleksi-
bel (UMSFLEC), Penerbit
UMS dan Pusat Komuni-
kasi Korpora: (PKK) UMS,

penyelidikan, inovasi, ak-
tiviti kemasyarakatan serta
pengiktirafan di peringkat
nasional dan antarabangsa.

“Selain berfungsi sebagai
saluran rasmi universiti,
UMS Pulse turut menyokong
objektif strategik UMS dalam
memperkukuh reputasi,
memantapkan pengantara-
bangsaan dan menjadi bahan
promosiilmiah yang diterima
di semua peringkat masya-
rakat.

“la juga disasarkan sebagai
platform pengiktirafan serta
motivasi kepada kam-
pus khususnya pelajar dan
penyelidik.

“Penerbitan itu bukan
sahaja bersifat informasi
semasa, tetapi berpotensi
menjadi rujukan akademik
dan arkib sejarah universiti
untuk generasiakandatang,”
ujar Kasim.



